
SMAMLAKATIMIZDA MEHNAT 

BOZORIDA AYOLLARNING 
IQTISODIY FAOLLIGINI 

OSHIRISH

Xusanova Gulsum Baxtiyorovna
Bank	moliya	akademiyasi	magistri

Annotatsiya:	Ushbu	maqolada	ayollar	 ish	bilan	bandligini	 taʼminlashni	 davlat	 tomonidan	 tartibga	 solishning	 turli	mex-
anizmlari,	ularning	 ish	bilan	bandligini	davlat	 tomonidan	tartibga	solish	choralari	va	vositalari	aniqlanib,	 iqtisodiyotning	
real	talablaridan	kelib	chiqqan	holda,	ayollar	samarali	ish	bilan	bandligini	taʼminlashni	takomillashtirishga	doir	tavsiyalar	
taklif	qilingan.

Kalit	so‘zlar:	ayollar	ish	bilan	bandligi,	ishsizlik,	ishchi	kuchiga	talab	va	taklif,	ijtimoiy	mexanizmlar,	masofaviy	mehnat,tad-
birkorlik.
Abstract:	This	article	identifies	various	mechanisms	of	state	regulation	of	women’s	employment,	measures	and	means	of	
state	regulation	of	their	employment,	as	well	as	offers	recommendations	to	increase	the	effective	employment	of	women,	
based	on	the	real	needs	of	the	economy.

Key	words:	women’s	employment,	unemployment,	labor	supply	and	demand,	social	mechanisms,	remote	labor,	entre-
preneurship.
Аннотация:	 В	 данной	 статье	 определяются	 различные	механизмы	 государственного	 регулирования	 занятости	
женщин,	меры	и	средства	государственного	регулирования	их	занятости,	а	также	исходя	из	реальных	потребно-
стей	экономики	предлагаются	рекомендации	по	повышению	эффективной	занятости	женщин.

Ключевые	слова:	женская	занятость,	безработица,	спрос	и	предложение	рабочей	силы,	социальные	механизмы,	
удаленная	работа,	предпринимательство.

K I R I S H
Davlatimiz	rahbarining	tashabbusi	bilan	xotin-qizlarni	har	tomonlama	qoʻllab-quvvatlash	ularning	bandligini	

taʼminlash,	salomatligini	muhofaza	qilish,	intilish	va	tashabbuslarini	qoʻllab-quvvatlash,	ularga	munosib	mehnat	
va	yashash	sharoitlarini	yaratish,	jamiyatimizning	turli	sohalarida	faol	ishtirok	etishlari	uchun	barcha	sharoitlar	
yaratilmoqda.	Xususan,	Oʻzbekiston	Respublikasi	Prezidenti	Sh.M.Mirziyoyev	Oliy	Majlisga	Murojaatnomasida	
“…,	davlat	va	jamiyat	boshqaruvida	ayollarning	oʻrni	va	mavqeyini	yanada	mustahkamlash	–	islohotlarimizning	
eng	ustuvor	yoʻnalishlaridan	biridir”	[1].

Mamlakatimizda	 xotin-qizlar	 bandligini	 taʼminlashga	 doir	 qator	 islohotlar	 amalga	 oshirilib,	 bu	 borada	
bosqichma-bosqich	huquqiy	asoslar	ham	takomillashtirilmoqda.

Soʻngi	beshta	yilda	bu	borada	2	ta	qonun,	Prezidentning	2	ta	farmoni	va	5	ta	qarori	hamda	vazirlar	mah-
kamasining	1	ta	qarori	qabul	qilindi.	Birinchi	marta	Senatda	xotin-qizlar	va	gender	tengligi	masalalari	boʻyicha	
qoʻmita	tashkil	etildi.

Bugungi	kunda	aholimizning	qariyb	yarmini	yaʼni	17	millionini	xotin-qizlar	tashkil	etadi.	Ularning	manfaat-
larini	 taʼminlash,	 jamiyat	 hayotidagi	 oʻrnini	mustahkamlash	 davlatimiz	 ijtimoiy	 siyosatining	muhim	 yoʻnalishi	
hisoblanadi.

M A V Z U G A  D O I R  A D A B I Y O T L A R  T A H L I L I
Globallashuv	davrida	ayollar	ishsizligi-muammosi,	uning	oʻziga	xos	xususiyatlari	umumiy	ijtimoiy	siyosatda	

bu	boradagi	yoʻnalishlar	va	ustuvorliklarni	ishlab	chiqishni	taqozo	qiladi.	Chunki	jahonning	koʻpchilik	mamlakat-
larida	ayollar	ijtimoiy	diskriminatsiyasi	asosida	ularning	erkaklar	bilan	ijtimoiy	tengsizligi	ifodalanadiki,	mazkur	
oʻzgarishlar	umumiy	ishlar	sonida	ayollar	salmogʻining	oshib	borishida	ham	ifodalanadi.

L.S.Rjanisnaning	fikricha	“Ayol-ona,	 ishchi,	xodim	va	uy	bekasi,	bu	ikki	taraflama	ogʻirlikni	birga	qoʻshib	
olib	borish	uchun	ayollarni	har	tomonlama	qoʻllab-quvvatlash	lozim	bu	jarayonni	gender	tengligi	darajasida	oʻr-
ganib,	nafaqat	ijtimoiy	ishlab	chiqarishda	ish	bilan	bandlik	balki,	ularning	oilaviy	muammolar,	bolalar	tarbiyasi	
bilan	mashgʻulligini	yengillatish	kerak”	[2].

Akademik	Q.X.Abdurahmonovning	 eʼtirof	 etishicha	 “Ish	 bilan	 bandlik	 deganda	 ijtimoiy	 ishlab	 chiqarishda	
mehnat	faoliyati	bilan	shugʻullanish	anglanilsa,	ayollarga	nisbatan	esa	bu	“ikki	taraflama	ish	bilan	bandlik”,	yaʼni	
ularning	ijtimoiy	ishlab	chiqarishda,	shuningdek	oilaviy	maishiy	sohada	bandligi	nazarda	tutiladi”	deb	eʼtirof	etgan	[3].

A.	Irmatova	tomonidan	“Innovatsion	iqtisodiyotda	ayollar	mehnatini	tashkil	etish	metodologiyasini	takomil-
lashtirish”	nomli	ilmiy	tadqiqot	ishida	BMT	tomonidan	qabul	qilingan	Barqaror	rivojlanish	konsepsiyasida	ayollar	
maʼnaviy	va	iqtisodiy	salohiyati	samarali	va	toʻlaligicha	ishlatilishi	oʻrganilgan.	Mehnat	resurslarining	salmoqli	
qismini	 tashkil	qilgan,	koʻp	qirrali	kasbiy	 tajribasi	va	maʼlumot	darajasi	yuqori,	uy	xoʻjaligini	yuritish	boʻyicha	
malakaga	ega,	oila	va	bolalar	tarbiyasiga	masʼul	boʻlgan	ayollar	iqtisodiyot,	taʼlim	va	madaniyat	rivojiga	muhim	
hissa	qoʻshishlari	boʻyicha	amaliy	xulosalar	va	tavsiyalar	ishlab	chiqilgan	[4].

N.Shotursunova	tomonidan	olib	borilgan	“Qoraqalpogʻiston	Respublikasida	xotin	–	qizlarning	ish	bilan	ban-
dligini	takomillashtirish	yoʻllari”	mavzusidagi	ilmiy-tadqiqot	ishida	xotin-qizlarni	oliy	taʼlim	qamrovida	amaldagi	
taʼlimning	pedagogika	va	gumanitar	fanlar	yoʻnalishlari	bilan	cheklanmay,	muhandis-texnik	va	huquqshunoslik	
sohalaridagi	ayollar	ulushini	oshirish,	xotin-qizlarni	oliy	taʼlimga	keng	jalb	qilish	maqsadida	davlat	tomonidan	
joriy	 etilgan	 imtiyozlar	 samarasini	 baholash,	 xotin-qizlarni	 chet	 tillari,	 zamonaviy	 kasb-hunar	 va	 biznesga	
oʻqitish,	“Ishga	marhamat”	monomarkazlari,	shahar	va	tumanlardagi	kasb-hunarga	oʻqitish	markazi,	MFYlarda	
tashkil	etilgan	oʻquv	maskanlari	faoliyatini	takomillashtirish	tadqiq	etilgan	va	tavsiyalar	ishlab	chiqilgan	[5].

T A D Q I Q O T  M E T O D O L O G I YA S I
Maqola	istiqlol	yillarida	mamlakatimizda	xotin-qizlarning	huquq	va	erkinligi,	ijtimoiy-siyosiy	va	ijtimoiy-iqti-

sodiy	faolliklarini	oshirishga	oid	amalga	oshirilgan	davlat	siyosati	va	mexanizmlarini	tadqiq	etishga	oid	umum	
qabul	qilingan	tarixiy	va	sotsiologik	metodlar	–	tizimli	tahlil,	qiyosiy	–	tarixiy,	tuzilmaviy,	funksional	yondashuv,	
qiyosiy-mantiqiylik,	tahliliy,	ketma-ketlik,	xolislik,	obyektivlik	tamoyillari	asosida	yoritilgan.	

T A H L I L  V A  N A T I J A L A R
Bugungi	kunda	aholi	bandligini,	jumladan,	xotin-qizlar	bandligini	taʼminlash	davr	talabi	hisoblanadi.	Chunki	

pandemiya	davrining	davom	etishi	davlatning	iqtisodiy	oʻsishiga	bevosita	taʼsir	koʻrsatadi.	Mana	shu	taʼsir	har	
bir	davlat	iqtisodiyotida	muvozanatni	ushlab	turishni	taqozo	etadi.	Shuning	uchun	ham	mamlakat	aholisining	
bandligi	dolzarb	masala	sifatida	ahamiyatli	boʻlib	boraveradi.	Shu	nuqtayi	nazardan	respublikamizda	ayollar	
bandligini	taʼminlashga	eʼtibor	kuchaymoqda.

Oʻzbekistonda	 ishsizlarning	732	ming	nafari	 yoshlar,	834	ming	nafari	 xotin-qizlardir.	Ularning	bandligini	
taʼminlash,	ijtimoiy	muhofaza	qilish	borasida	keng	koʻlamli	choralar	koʻrildi	va	koʻrilmoqda.	Quyidagi	jadvalda	
viloyatlar	kesimida	ayollarning	ishsizligi	foiz	koʻrinishida	koʻrsatilgan.

1-jadval: Viloyatlar kesimida ayollarning ishsizligi
Hududlar 2010 2011 2012 2013 2014 2015 2016 2017 2018 2019 2020 2021 2022

Oʻzbekiston	Respublikasi 88,1 68,2 66,4 66,3 68,7 69,1 68,9 76,6 160,8 179,5 197,7 187,5 190,6

Qoraqalpogʻiston	
Respublikasi 8,7 6,3 6,1 5,8 5,1 5 5 5,6 10,8 12,8 13,3 13,2 14,3

Andijon	viloyati 6,6 5 5 5 5,3 5,4 5,5 5,9 12,6 13,5 15,4 14 16,5

Buxoro	viloyati 6,4 5 4,8 4,7 5,1 5,2 5 5 11,7 11,9 14 13,2 13,4

Jizzax	viloyati 6,6 5,1 4,8 4,9 5,1 4,9 5,1 4,7 12,2 13,7 15,4 14,5 14,7

Qashqadaryo	viloyati 6,5 5 5,1 4,8 5,2 5,3 5,2 6,1 12,6 14,3 15,6 15,5 15,3

Navoiy	viloyati 5,9 4,9 4,7 5 5 4,7 4,6 4,7 11,4 10,4 11,4 11,5 13,9

Namangan	viloyati 6,7 5,1 4,9 4,8 5 5,1 5,3 5,9 11,2 13,1 14,3 13,8 11,9

Samarqand	viloyati 6,9 5,2 5 5 5,3 5,4 5,5 6,4 12,1 14,2 15,4 14,4 14,6

Surxondaryo	viloyati 6,8 5,3 5 4,9 5,2 5,2 5,4 6,5 13 15,2 15,6 15 13,8

Sirdaryo	viloyati 4,9 4,1 3,9 4,1 4,4 4,7 4,1 4,7 10,2 13,8 15,4 14,7 14

Toshkent	viloyati 4,7 3,6 3,4 3,4 3,6 3,7 3,7 4,7 10,6 12,6 14 12,5 12,8

Fargʻona	viloyati 6,6 4,9 4,9 4,8 5,4 5,4 5,4 6,2 12 12,9 14,5 13,9 13,6

Xorazm	viloyati 6,5 4,9 5,2 5,3 5,1 5,1 5,3 5,6 11,1 12,6 14,3 13,2 13,9

Toshkent	shahri 4,3 3,8 3,6 3,8 3,9 4 3,8 4,6 9,3 8,5 9,1 8,1 7,9

SYuqoridagi	jadvaldan	kurinib	turibdiki	soʻngi	besh	yilda	ishsizlik	sezilarli	darajada	oʻsgan.	Ishsizlikni	kamayti-

rish	boʻyicha	koʻplab	ishlar	olib	bormoqda	jumladan:	mahalla	fuqarolar	yigʻini	huzurida	yuridik	shaxs	maqomiga	
ega	boʻlmagan	quyidagi	vazifalarni	amalga	oshirishni	nazarda	tutuvchi	xotin-qizlarning	bandligini	taʼminlash	va	
salomatligini	mustahkamlash	markazlari	tashkil	etildi	va	qoʻyidagi	vazifalar	belgilab	berildi:

●	 ishsiz,	ayniqsa,	qishloq	 joylarda	bola	 tarbiyasi	bilan	uyda	oʻtirib	qolgan	ehtiyojmand	ayollarni,	shun-
ingdek,	“temir	daftar”,	“ayollar	daftari”	va	“yoshlar	daftari”	ga	kiritilgan	xotin-qizlarni	bandligini	taʼminlash	
maqsadida	mahallalarda	tikuvchilik,	qandolatchilik,	pazandachilik	kabi	yoʻnalishlarda	ishlab	chiqarish	
va	xizmat	koʻrsatish	faoliyatini	yoʻlga	qoʻyish;

●	 xotin-qizlarning	bandligini	taʼminlash	bilan	bir	qatorda	mahallalarni	geografik	joylashuvi,	aholi	soni	va	
ijtimoiy-iqtisodiy	rivojlantirish	boʻyicha	oʻsish	nuqtalarini	inobatga	olgan	holda	tegishli	kasblarga	va	tad-
birkorlik	koʻnikmalariga	oʻrgatishni	tashkil	etib,	ularning	kelgusida	oʻzlashtirgan	kasblari	boʻyicha	tadbir-
korlik	faoliyatini	boshlashiga	va	uni	rivojlantirishga	koʻmaklashish;

●	 xotin-qizlar	 tadbirkorligini	 rivojlantirish,	 bandligini	 taʼminlash,	 kasb-hunar	 egallashlari	 uchun	 yarati-
layotgan	keng	imkoniyatlar	va	imtiyozlar	haqida	ularni	keng	xabardor	qilish	maqsadida	zarur	maʼlumot	
va	tavsiyalarni	berib	borish;

●	 xotin-qizlarning	 salomatligini	 mustahkamlash	 maqsadida	 fitnes,	 sheyping	 kabi	 sogʻlomlashtirishga	
moʻljallangan	xizmat	koʻrsatish	faoliyatini	ehtiyojmand	xotin-qizlar	uchun	bepul	yoʻlga	qoʻyish;

●	 sogʻlom	 turmush	 tarzini	 targʻib	qilish,	xotin-qizlarning	 tibbiy	madaniyatini	 rivojlantirish,	 jismoniy	 tarbi-
ya-sogʻlomlashtirish	va	ommaviy	sport	harakatlarini	tibbiyot	profilaktikasi	bilan	birgalikda	yoʻlga	qoʻyish.

X U L O S A
Yuqoridagi	fikrlardan	kelib	chiqib,	mahallalar	doirasida	tashkilotlari	oʻrtasida	mustahkam	iqtisodiy	aloqalar	

oʻrnatilishiga	quyidagilar	asos	boʻlib	hisoblanadi:
1.	 Mahallalarning	 ixtisoslashuvidan	 kelib	 chiqib,	 dehqonchilik,	 baliqchilik,	 quyonchilik,	 parrandachilik,	

asalarichilik,	meva-sabzavotchilik	 yoʻnalishlarida	 oilaviy	 tadbirkorlik	 orqali	 daromad	 topish,	 ish	 bilan	
band	boʻlish	istagida	boʻlgan	aholiga	amaliy	yordam	koʻrsatishi;	

2.	 Xomashyo	yetishtirish,	uni	 tashish,	saqlash,	qayta	 ishlash,	sotish	–	bularning	barchasi	bitta	subyekt	
tomonidan	amalga	oshirilib,	mahsulotning	arzon	va	sifatli	boʻlishi;	

3.	 Mahallalar	aholisini	qishloq	xoʻjaligida	oilaviy	tadbirkorlikka	jalb	etuvchi	va	qoʻllab–quvvatlovchi	boshqa-
rish	tuzilmasi	va	mexanizmining	ishlash	samaradorligining	pastligi;	

4.	 Dehqon	xoʻjaliklari	va	tomorqa	yer	egalari	hamda	korxonalarning	tizimli	zanjiri	tashkil	qilinishi	evaziga	
turli	yoʻqotishlar	kamayishi	va	xomashyoga	muhtojlik	singari	holatlar	barham	topishi;	

5.	 Qishloqqa	sanoatning	kirib	borishi	tufayli	odamlar	industrial	mehnat	bobida	ham	koʻnikma,	malaka	hosil	
qilib,	innovatsion	gʻoyalarning	aynan	qishloqlarda	shakllanish	imkoniyati	yuzaga	kelishi;	

6.	 Mahalla	aholisini	qishloq	xoʻjaligida	oilaviy	tadbirkorlikni	tashkil	etish	va	yuritish	bilan	bogʻliq	turli	dara-
jadagi	muammolarni	mavjudligi;	

7.	 Klaster	 tarkibidagi	 dehqon	 xoʻjaliklari	 va	 tomorqa	 yer	 egalari,	 korxonalar	 va	 boshqa	 subyektlarning	
barqaror	ishlashi	taʼminlanishi;	

8.	 Klasterga	asoslangan	ish	yuritish	mexanizmi	har	qanday	sharoitga	moslasha	olishi,	shuning	barobarida	
iqtisodiy,	ijtimoiy	muammolar	hal	qilinishiga	koʻmaklashishi;	

9.	 Bir	qancha	sohalar	mutaxassislari	kooperatsiyasi	vujudga	kelishi	hamda	bu	oʻz	navbatida,	innovatsion	
iqtisodiyotga	oʻtish	uchun	yoʻl	ochishi.	

10.	Oilaviy	tadbirkorlikni	rivojlantirish	davlat	dasturlari	doirasidagi	muammoli	kreditlarning	vujudga	kelmasl-
igiga	zamin	yaratilishi.

